ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 6-Ի N 1138-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


Իրավական ակտի ընդունման անհրաժեշտությունը. 
Նախագծով նախատեսվում է փոփոխություն կատարել ՀՀ կառավարության 2023 թվականի հուլիսի 6-ի N 1138-Ն որոշման մեջ՝ Ասիական Զարգացման Բանկի աջակցությամբ իրականացվող «Սեյսմիկ անվտանգության բարելավման ծրագիր-արդյունքների վրա հիմնված փոխատվություն» վարկային ծրագրի ռետրոակտիվ ֆինանսավորման ձևով ժամանակավորապես ազատ միջոցներից ստացված 2.5 մլրդ դրամ գումարի վերականգնման վերջնաժամկետը երկարաձգելու համար։

Ընթացիկ իրավիճակը և խնդիրները.
Մինչև Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրով այսուհետ՝ նաև Ծրագիր Ասիական զարգացման բանկից վարկային միջոցների ստացումը` այդ ծրագրով իրականացված և նախատեսված աշխատանքների գծով Հայաստանի Հանրապետության պետական բյուջեից հատկացվող 2,500,000.0 հազ. դրամի ծախսերը ձևակերպվել են համաֆինանսավորման միջոցների հաշվին և ֆինանսավորվել ժամանակավորապես ազատ միջոցներից:
Միաժամանակ, ՀՀ կառավարության 2023 թվականի հուլիսի 6-ի «Ասիական զարգացման բանկի աջակցությամբ իրականացվող «Սեյսմիկ անվտանգության բարելավման ծրագիր-արդյունքների վրա հիմնված փոխատվություն» վարկային ծրագրի ռետրոակտիվ ֆինանսավորման, «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» N 1138-Ն որոշման 2-րդ կետի 3-րդ ենթակետով նախատեսված է, որ Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրով Ասիական զարգացման բանկից վարկային միջոցները ստանալու օրվանից երեք աշխատանքային օրվա ընթացքում, բայց ոչ ուշ, քան 2024 թվականի հոկտեմբերի 31-ը, անհրաժեշտ է ապահովել 2,500,000.0 հազ. դրամ միջոցների վերականգնումը ժամանակավորապես ազատ միջոցների հաշվին և վերաձևակերպել ծախսերը:
Հարկ է նշել, որ Հայաստանի տարածքային զարգացման հիմնադրամի (ՀՏԶՀ) կողմից Հայաստանի Հանրապետության պետական բյուջեից հատկացված 2,500,000.0 հազ. դրամից 2024 թվականի հոկտեմբերի 31-ի դրությամբ պետական բյուջեի 900005570115 հաշվեհամարին վերադարձվել է 1,900,000.0 հազ. դրամ։ 
Ծրագրի ընթացքում իրականացվել են մեծածավալ շինարարական աշխատանքներ, որոնց համար ՀՏԶՀ–ն՝ որպես Պատվիրատու, պարտավոր է կատարել համապատասխան վճարումներ, իսկ սույն դեպքում Ծրագրով ստացված գումարները նախատեսվում է օգտագործել դրա շրջանակներում կնքված շինարարական աշխատանքների կապալի պայմանագրերով սահմանված  պարտավորությունների պատշաճ կատարման ապահովման նպատակով։
Նկատի ունենալով վերը նշվածը և հաշվի առնելով այն, որ հատկացված 2,500,000.0 հազ. դրամից չվերադարձված գումարի մնացորդը՝ 600,000․0 հազ․ դրամը վերադարձվելու է առաջիկայում՝ անհրաժեշտություն է առաջացել ռետրոակտիվ ֆինանսավորման ձևով ստացված միջոցների վերականգնման ժամկետը երկարաձգել մինչև 2025 թվականի սեպտեմբերի 30-ը: 

Կարգավորման նպատակը և բնույթը.
Նախագծի ընդունմամբ ակնկալվում է պայմաններ ստեղծել՝ ՀՀ կառավարության 2023 թվականի հուլիսի 6-ի N 1138-Ն որոշմամբ սահմանված պահանջների պատշաճ կատարումն ապահովելու համար։ 

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության և Հայաստանի տարածքային զարգացման հիմնադրամի մասնագետները: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում «Սեյսմիկ անվտանգության բարելավման ծրագիր-արդյունքների վրա հիմնված փոխատվություն» վարկային ծրագրի ռետրոակտիվ ֆինանսավորման ձևով ժամանակավորապես ազատ միջոցներից ստացված 2.5 մլրդ դրամ գումարի վերականգնման համար կսահմանվի նոր ժամկետ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2023 թվականի հուլիսի 6-ի N 1138-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

[bookmark: _GoBack]Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:

